
PIAWAIAN KOMUNITI DALAM TALIAN BLACKBERRY 

BlackBerry berharap untuk menjadikan komuniti dan perkhidmatan dalam talian kami, seperti BBM 
Channels Channels, tempat yang menyeronokkan dan selamat untuk orang ramai yang mempunyai minat 
yang sama berkongsi idea dan maklumat antara satu sama lain. Untuk memastikan kami mengekalkan 
persekitaran layanan baik kepada pengguna kami, interaksi pengguna perlu dilakukan dengan cara yang 
mematuhi piawaian berikut: 

1. Menghormati. Jangan memfitnah, menyalahgunakan, mengganggu, membuli, menghendap, 
mengancam, mencederakan atau melanggar hak undang-undang (seperti hak privasi dan publisiti, 
dan hak kontraktual atau harta intelektual) orang lain; 

2. Bersopan-santun. Jangan terbitkan, siarkan, muat naik, edarkan atau sebarkan sebarang topik, 
nama, bahan atau maklumat yang tidak sesuai, kasar, menyalahi, lucah, tidak senonoh atau tidak 
sah; 

3. Mematuhi undang-undang. Jangan langgar sebarang undang-undang atau peraturan yang 
dilaksanakan, atau siarkan atau hantar perisian intipan, perisian hasad, virus atau apa-apa sahaja 
yang boleh mengganggu perkhidmatan atau mencederakan orang lain;  

4. Jujur. Jangan menyamar sebagai orang atau entiti lain, atau membuat kenyataan palsu atau 
menyalahgambarkan hubungan anda dengan seseorang atau entiti, atau mewujudkan identiti palsu 
untuk memperdayakan orang lain, atau yang mengakibatkan pengalaman tidak dijangka, 
mengelirukan atau tidak adil kepada orang lain; dan 

5. Bersikap relevan. Jangan “spam” atau memancing orang lain tanpa kebenaran mereka, termasuk 
menyalin siaran, atau berbilang siaran yang serupa, atau menyiarkan kandungan yang tidak 
berkaitan dengan perbincangan.  

Piawaian kami direka untuk membantu lebih lanjut matlamat kami dalam menghasilkan pengalaman yang 
menarik, bernilai, kreatif, dan yang paling penting sekali, menyeronokkan untuk pengguna kami. 

 


